
ຮຽນ : ທ່ານຫົວໜ້າປະສານງານໂຄງການ ແລະ ທ່ານຫົວໜ້າຊ່ຽວຊານ TABI

ທີ່ນະຄອນຫລວງວຽງຈັນ

( ໂດຍຜ່ານຫອ້ງການ​ປະສານ​ງານໂຄງການ TABI ປະຈໍາແຂວງ ຫລວງພະບາງ )
ເລື່ອງ: ສະເໜີຂໍງົບປະມານລົງຕິດຕາມ ແລະເກັບກໍາຂໍ້ມູນ ເພືອ່ກະກຽມຂຽນບົດສະເໜີໂຄງການ ຟື້ນຟູແຫລ່ງ
ເຫັດທໍາມະຊາດ.

- ອີງໃສ່ ແຜນການປະຕິບັດວຽກງານຂອງທິມງານກະກຽມໂຄງການ ຟື້ນແຫລ່ງເຫັດທໍາມະຊາດຢູ່ 5 ບ້ານ
  ເປົ້າໝາຍຂອງໂຄງການຢູ່ເມືອງ ຈອມເພັດ;

- ອີງໃສ່ຄວາມຕອ້ງການດ້ານຂໍ້ມູນ ແລະກິດຈະກໍາຂອງກຸ່ມປູກເຫັດ.
I. ສະພາບລວມ : 
ປະຊາຊົນບັນດາເຜົ່າທີ່ຢູ່ເຂດຊົນນະບົດຂອງແຂວງຫຼວງພະບາງ ໄດ້ດໍາລົງຊີວິດຕິດພັນກັບຄວາມອຸດົມສົມບູນຂອງຊີວະນາໆພັນ ເປັນຕົ້ນແມ່ນເກັບເຄື່ອງປ່າຂອງດົງ, ພືດຜັກແລະອື່ນໆທີ່ມີຢູ່ໃນທໍາມະຊາດມາເປັນອາຫານເພື່ອບໍລິໂພກພາຍໃນຄອບຄົວແລະຂາຍອອກເພື່ອສ້າງລານຍຮັບ. ອີງຕາມຈຸດພິເສດຂອງສະພາບທໍາມະຊາດ ແລະທ່າແຮງບົ່ມຊ້ອນຂອງຄວາມອຸດົມສົມບູນຢູ່ແຕ່ລະທ້ອງຖິ່ນ; ໃນນັ້ນປ່າໄມ້ທີ່ເຕັມໄປດ້ວຍເຫັດທໍາມະຊາດໃນພື້ນທີ່ເມືອງ ຈອມເພັດ ກໍ່ແມ່ນສິ່ງໜຶ່ງທີ່ ປະຊາຊົນບັນດາເຜົ່າຫລາຍຄອບຄົວໃນຫລາຍບ້ານຢູ່ພາຍໃນເມືອງໄດ້ເກັບກູ້ເຫັດທໍາມະຊາດມາບໍລິໂພກພາຍໃນຄອບຄົວ ແລະຈໍາໜ່າຍຢູ່ໃນຕະຫຼາດຂອງແຂວງຫຼວງພະບາງ ແລະເຫັດບາງຊະນິດກໍ່ຂາຍອອກຕ່າງປະເທດ ຊຶ່ງສ້າງລາຍຮັບຢ່າງຫຼວງຫຼາຍໃຫ້ແກ່ເຂົາເຈົ້າ. ໃນນີ້ມີ 5 ບ້ານທີ່ບໍ່ຫ່າງໄກຈາກເທດສະບານເມືອງ ກໍແມ່ນບ້ານທີ່ມີມູນເຊື້ອເກັບກູ້ເຫັດຊະນິດຕ່າງໆຈາກທໍາມະຊາດມາຂາຍຢ່າງຕໍ່ເນື່ອງເປັນເວລາດົນນານແລ້ວ. 
ຄຽງຄູ່ກັບຄວາມອຸດົມສົມບູນຂອງຊັບພະຍາກອນທໍາມະຊາດທີ່ກ່າວມາຂ້າງເທີ່ງນີ້ ໄດ້ມີການປ່ຽນແປງໄປເທື່ອລະກ້າວ ໂດຍສະເພາະດິນຟ້າອາກາດບໍ່ປົກກະຕິ, ຊະນິດເຫັດບໍ່ອອກຕາມລະດູການ ຫຼື ບໍ່ໄດ້ປະລິມານເທ່ົ່າທີ່ຄວນ, ປ່າໄມ້ຫຼຸດລົງ, ເກິດໄຟໄໝ້ລາມປ່າ ແລະອື່ນໆ ຈື່ງເຮັດໃຫ້ການເກັບກູ້ເຫັດຊະນິດຕ່າງໆບໍ່ແນ່ນອນ ແລະລາຍຮັບຂອງປະຊາຊົນບໍ່ສະໝໍ່າສະເໝີ. ການເກັບກູ້ເຫັດຊະນິດຕ່າງໆ ຈະອີງໃສ່ແຕ່ເຫັດເກີດຈາກທໍາມະຊາດໃນແຕ່ລະໆດູການ, ບໍ່ມີລະບົບການຟື້ນຟູ, ຂາດການຈັດສັນ, ຂາດລະບົບການຄຸ້ມຄອງເຫັດ ແລະປ່າເຫັດ ເປັນຕົ້ນ. ນອກຈາກນີ້ ການຈໍ່າໜ່າຍເຫັດຂອງປະຊາຊົນ ແມ່ນແບບກະແຈກກະຈາຍ ລາຄາຂາຍເຫັດຢູ່ບ້ານທີ່ຕິດກັນບໍ່ເທົ່າກັນ ເຮັດໃຫ້ປະຊາຊົນເສຽຜົນປະໂຫຍດ. 
ນັບແຕ່ເດືອນ 6/2013 ເປັນຕົ້ນມາ ໂຄງການ ພັດທະນາລະບົບນິເວດຊີວະນາໆພັນກະສິກໍາຢູ່ເຂດພູດອຍ ( TABI )  ຈື່ງໄດ້ ສະໜັບສະໜູນທຶນໃຫ້ສະຫະພັນແມ່ຍິງແຂວງ ເລີ່ມການສຶກສາຮຽນຮູ້ກ່ຽວກັບ ວົງຈອນຂອງຊະນິດເຫັດແລະຄວາມຫຼາກຫຼາຍທີ່ມີຢູ່ໃນທ້ອງຖິ່ນ ຢູ່ໃນ 5 ບ້ານຄື: ບ້ານ ນາຄໍາ, ບ້ານ ຫ້ວຍຕ່ານ, ບ້ານ ໂສມ, ບ້ານ ນາ ແລະບ້ານ ຊໍາອໍ້   ໂດຍອີງໃສ່ການເກັບເຫັດຂອງປະຊາຊົນໃນແຕ່ລະບ້ານ, ຈຸດທີ່ຕັ້ງ ແລະຕາມລະດູການທີ່ໄດ້ເກັບກູ້ໄດ້. ໄດ້ແຕ່ງຕັ້ງອາສາສະມັກບ້ານ ບັນທຶກຂໍ້ມູນຂອງຊະນິດເຫັດທີ່ເກັບກູ້ໄດ້ຂອງປະຊາຊົນພາຍໃນບ້ານໃນແຕ່ລະວັນ ຊຶ່ງເລີ່ມແຕ່ເດືອນກໍລະກົດ 2013 ເປັນຕົ້ນມາ ຄາດວ່າຮອດເດືອນ ກໍລະກົດ 2015 ຈະສ້າງເປັນຖານຂໍ້ມູນໃນການປຽບທຽບປະລິມານເຫັດແຕ່ລະຊະນິດໃນ 2 ປີ ຜ່ານມາ ແລະພັດທະນາເຫັດໃນອະນາຄົດ. ໂຄງການໄດ້ຄັດເລືອກຊະນິດເຫັດທີ່ມີຄວາມນິຍົມບໍລິໂພກ ແລະເປັນໄປໄດ້ໃນການປູກມາຝຶກອົບຮົມ-ສາທິດປູກມີ: ເຫັດຂາວ ແລະເຫັດບົດ ໃຫ້ປະຊາຊົນບ້ານນ ໂສມ ແລະບ້ານ ຫ້ວຍຕ່ານນອກລະດູການ ໂດຍມີຊ່ຽວຊານ ຫຼື ວິທະຍາກອນ ທີ່ມີຄວາມຊ່ຽວຊານທາງດ້ານເຫັດມານໍາພາທາງດ້ານວິຊາການ ເພື່ອໃຫ້ມີລາຍຮັບເພີ່ມໃຫ້ປະຊາຊົນ ໂດຍຄັດເລືອກເອົາບ້ານລະ 10 ຄອບຄົວ ລວມມີ 20 ຄອບຄົວ. ພ້ອມກັນນີ້ ໂຄງການຍົງໄດ້ຄົ້ນຄວ້າສໍາລັບການວາງແຜນ, ຈັດສັນທີ່ດິນແລະປ່າໄມ້ ເພື່ອພັດທະນາແລະຄຸ້ມຄອງເຂດປ່າເຫັດໃຫ້ເໝາະສົມກັບລະບົບນິເວດຂອງເຫັດຊະນິດຕ່າງໆຢູ່ບ້ານເປົ້າໝາຍ. ຈາກຜົນສໍາເລັດການຝຶກອົບຮົມ ໄດ້ສ້າງຕັ້ງກຸ່ມປູກເຫັດບ້ານລະ 1 ກຸ່ມ ພອ້ມທັງສືບຕໍ່ທົດລອງປູກດ້ວຍຕົນເອງ; ຜົນໄດ້ຮັບເບື້ອງຕົ້ນຢູ່ບ້ານ ໂສມ ເຫັນວ່າເຫັດເກີດຫລາຍ ຕໍ່ມາມີມົດເຂົ້າເບົ້າເຫັດ ຍອ້ນຄວາມຮັບຮູ້ບໍ່ເລິກເຊິ່ງຈຶ່ງເອົາຢາຂ້າແມງໄມ້ສີດ ເຮັດໃຫ້ເຊື້ອເຫັດຕາຍ, ສໍາລັບບ້ານ ຫ້ວຍຕ່ານ ບໍ່ມີນໍ້າຫົດເບົ້າເຫັດຈຶ່ງບໍ່ໄດ້ຮັບຜົນ. ເຖິງຢ່າງໃດກໍ່ຕາມປະຊາຊົນຍັງມີຄວາມມຸ້ງຫວັງຢາກປູກເຫັດຍອ້ນເປັນສິນຄ້າທີ່ ຕະຫລາດຕອ້ງການ ແລະລາຄາກໍ່ສູງຂຶ້ນແຕ່ລະປີ. ພາຍຫຼັງທີ່ມີຜົນສໍາເລັດໃນໄລຍະສັ້ນແລ້ວ; ໂຄງການຈະໄດ້ພັດທະນາໄລຍະຕໍ່ໄປກ່ຽວກັບທາງດ້ານທັກສະຄວາມສາມາດຂອງປະຊາຊົນຜູ້ເກັບກູ້ເຫັດ ແລະອື່ນໆ ເພື່ອກ້າວໄປເປັນອາຊີບທາງເລືອກທີ່ແນ່ນອນ. 
ນັບແຕ່ເດືອນ 10 ( ຕຸລາ ) 2014 ເປັນຕົ້ນມາ ເປັນຊ່ວງທີ່ການຈັດຕັ້ງສະຫະພັນແມ່ຍິງແຂວງ ແລະເມືອງພວມກະກຽມກອງປະຊຸມໃຫຍ່ຂັ້ນຂອງຕົນ ແຕ່ໃນນັ້ນແມ່ນສຸມໃສ່ລົງຊີ້ນໍາເປີດກອງປະຊຸມໃຫຍ່ສະຫະພັນແມ່ຍິງຂັ້ນບ້ານ, ໜ່ວຍອອ້ມຂ້າງເມືອງ - ແຂວງ, ມາຮອດປະຈຸບັນອົງການຈັດຕັ້ງສະຫະພັນແມ່ຍິງໄດ້ສໍາເລັດເປີດກອງປະຊຸມໃຫຍ່ແຕ່ລະຂັ້ນ 100 %. ຍອ້ນວຽກງານຈໍາເປັນທີ່ຕອ້ງປະຕິບັດໃຫ້ສໍາເລັດຕາມກໍານົດເວລາທີ່ຂັ້ນເທິງວາງອອກ; ທາງສະຫະພັນແມ່ຍິງແຂວງ ຈຶ່ງບໍ່ສາມາດຂຽນແຜນສະເໜີດໍານເນີນກິດຈະກໍາ ແລະຂຽນບົດສະເໜີໂຄງການ ແຕ່ສະພາບຕົວຈິງ ອາສາສະມັກບ້ານເປົ້າໝາຍກໍ່ໄດ້ລາຍງານສະພາບການເກີດຂອງເຫັດ ແລະບັນທຶກຂໍ້ມູນການເກັບເຫັດທຸກເດືອນ ມີຄວາມຈໍາເປັນທີ່ຈະເກັບຂໍ້ມູນໃຫ້ຄົບທຸກເດືອນພາຍໃນ 2 ປີ; ອີກດ້ານໜຶ່ງທາງການຈັດຕັ້ງບ້ານ ແລະສະຫະພັນແມ່ຍິງບ້ານຍັງມີຄວາມຕອ້ງການດໍາເນີນກິດຈະກໍາກ່ຽວກັບເຫັດທໍາມະຊາດ ຊຶ່ງເປັາອາຊີບທີ່ເປັນລາຍໄດ້ສໍາຄັນຂອງຊາວບ້ານ.
ສະນັ້ນ ທາງສະຫະພັນແມ່ຍິງແຂວງ - ເມືອງ ຈອມເພັດ ຈະລົງສົມທົບກັບການຈັດຕັ້ງບ້ານ ເພື່ອປຶກສາຫາລືຄວາມຕອ້ງການປະຕິບັດກິດຈະກໍາທີ່ມີຜົນປະໂຫຍດ,ເກັບກໍາສະພາບ, ບັນຫາ ແລະອື່ນໆ, ເກັບກໍາຂໍ້ມູນຕ່າງໆ ເພືອ່ຂຽນບົດສະເໜີໂຄງການຢ່າງສອດຄອ່ງກັບຄວາມເປັນຈິງຂອງບ້ານ.

II. ຈຸດປະສົງ:
1. ເກັບກໍາຂໍ້ມູນການເກີດເຫັດທໍາມະຊາດແຕ່ເດືອນ ຕຸລາ  ( 10 ) 2014 ເຖິງ  ກໍລະກົດ ( 7 ) 2015;
2. ປະເມີນຄວາມຮູ້ຂອງຊາວບ້ານໃນການປູກເຫັດໃນ 2 ບ້ານເປົ້າໝາຍ;
3. ເກັບກໍາຄວາມຕອ້ງການດໍາເນີນກິດຈະກໍາຂອງຊາວບ້ານຢູ່ 5 ບ້ານເປົ້າໝາຍ;
4. ເກັບກໍາຂໍ້ມູນຈໍານວນຄອບຄົວ, ພົນລະເມືອງຂອງແຕ່ລະບ້ານ ເພືອ່ສົມທຽບໃສ່ຄອບຄົວເກັບເຫັດ;
5. ເພື່ອເປັນຖານຂໍ້ມູນການຂຽນບົດສະເໜີໂຄງການຍ່ອຍ.
III. ແຜນກິດຈະກຳ:
1) ກອງປະຊຸມປຶກສາຫາລື :
1.1 ຟັງການລາຍງານກ່ຽວກັບສະພາບການເກີດເຫັດ, ການເກັບກູ້ເຫັດ, ການຂາຍເຫັດຢູ່ 5 ບ້ານ; ການຄຸ້ມຄອງນໍາໃຊ້ນໍ້າລິນ ບ້ານ ຊໍາອໍ້;
1.2 ປຶກສາຫາລືຜົນກະທົບ: ຜົນໄດ້ຮັບ, ຂໍ້ສະດວກ, ຫຍຸ້ງຍາກ, ບັນຫາ ແລະວິທີການແກ້ໄຂຂອງຊາວບ້ານ;
1.3 ຄວາມຕອ້ງການດໍາເນີນກິດຈະກໍາໃນຕໍ່ໜ້າ;
1.4 ລົງເບິ່ງອຸ່ງນໍ້າ ແລະກອ້ກນໍ້າແຕ່ລະຈຸດຢູ່ບ້ານ ຊໍາອໍ້.
2) ຕິດຕາມການນໍາໃຊ້ນໍ້າລິນ ບ້ານ ຊໍາອໍ້:
2.1 ຟັງລາຍງານການຄຸ້ມຄອງນໍາໃຊ້ນໍ້າລິນ, ບັນດານິຕິກໍາຕ່າງໆ, ຜົນປະໂຫຍດ, ຂໍ້ສະດວກ, ຂໍ້ຫຍຸ້ງຍາກ ແລະການແກ້ໄຂ;
2.2 ລົງເບິ່ງອຸ່ງນໍ້າ ແລະກອ໊ກນໍ້າຕົວຈິງ;
2.3 ບັນທຶກຂໍ້ມູນກ່ຽວກັບນໍ້າລິນ.  
3) ປະເມີນຜົນການຝຶກອົບຮົມ ເຕັກນິກການປູກເຫັດບົດ, ເຫັດຂາວຢູ່ບ້ານ ໂສມ, ຫ້ວຍຕ່ານ:
3.1 ຟັງການລາຍງານຄວາມເຂົ້າໃຈບົດຮຽນ ແລະການເຮັດຕົວຈິງ ລວມທັງຜົນໄດ້ຮັບ, ບັນຫາທີ່ພົບ;
3.2 ປຶກສາຫາລື ຄວາມຕອ້ງການໃນຕໍ່ໜ້າ.
3.3 ກວດກາອຸປະກອນຝຶກອົບຮົມ;
4) ຕິດຕາມຂໍ້ມູນການເກັບເຫັດຂອງຊາວບ້ານແຕ່ເດືອນ 10 ( ຕຸລາ ) 2014 ເຖິງ  ເດືອນ 7 ( ກໍລະກົດ ) 2015:
4.1 ກວດກາປຶ້ມບັນທຶກການເກັບເຫັດຂອງແຕ່ລະບ້ານ;
4.2 ບັນທຶກ ແລະສັງລວມຂໍ້ມູນການເກັບເຫັດຂອງຊາວບ້ານແຕ່ເດືອນ 10 ( ຕຸລາ ) 2014 ເຖິງ  ເດືອນ 7 ( ກໍລະກົດ ) 2015;
4.3 ຈ່າຍເງິນຄໍາແຮງງານບັນທຶກຂໍ້ມູນການເກັບເຫັດປະຈໍາເດືອນໃຫ້ອາສາສະມັກຕາມຕົວຈິງ.
5) ເກັບກໍາຂໍ້ມູນຄອບຄົວ, ພົນລະເມືອງຂອງແຕ່ລະບ້ານ.
6) ຈັດກອງປະຊຸມສະຫລຸບ ລາຍງານກາປະຕິບັດກິດຈະກໍາ
IV. ວິທີການປະຕິບັດກິດຈະກຳ: 
4.1 ສ້າງແບບຟອມຕິດຕາມນໍ້າລິນ, ພົນລະເມືອງ, ອຸປະກອນຝຶກອົບຮົມເຕັນິກການປູກເຫັດບົດ-ເຫັດຂາວ, , ກະກຽມເຄື່ອງມື ແລະ ກໍານົດວິທີການດຳເນີນກິດຈະກຳ;
4.2 ກະກຽມທິມງານ ແລະ ແຈ້ງການໃຫ້ ຜູ້ຮັບຜິດຊອບໂຄງການຂັ້ນເມືອງ ແລະນາຍບ້ານເປົ້າໝາຍ;
4.3 ພົບ​ນາຍບ້ານ, ສະ​ເໜີ​ຈຸດປະສົງ;
4.4 ຈັດກອງປະຊຸມຮ່ວມ​ກັບການຈັດຕັ້ງບ້ານ ແລະຊາວບ້ານ ຟັງການລາຍງານສະພາບລວມຂອງບ້ານ, ການເກັບເຫັດ, ການຂາຍເຫັດ, ບັນຫາ/ອຸປະສັກທີ່ພົບ, ແນວຄວາມຄິດໃນການແກ້ໄຂແບບມີສ່ວນຮ່ວມ. ຟັງການລາຍງານສະພາບການຄູ້ມຄອງນໍາໃຊ້ນໍ້າລິນບ້ານ ຊໍາອໍ້, ຂໍ້ສະດວກ, ຂໍ້ຫຍຸ້ງຍາກ;
4.5 ກວດກາປຶ້ມບັນທຶກການເກັບເຫັດຂອງແຕ່ລະບ້ານ ແລະບັນທຶກ - ສັງລວມຂໍ້ມູນແຕ່ລະເດືອນຂອງແຕ່ລະບ້ານ ແລະຈ່າຍເງິນຄ່າແຮງງານການບັນທຶກຂອງ ອາສາສະມັກຕາມຕົວຈິງ. ລົງເບິ່ງອຸ່ງນໍ້າ ແລະກອ້ກນໍ້າແຕ່ລະບອ່ນຢູ່ບ້ານຊໍາອໍ້;
4.6 ເກັບກໍາສະຖິຕິຄອບຄົວ, ພົນລະເມືອງຂອງແຕ່ລະບ້ານ;
4.7 ເຕົ້າໂຮມຜູ້ທີ່ໄດ້ເຂົ້າຝຶກອົບຮົມ ເຕັກນິກການປູກເຫັດບົດ, ເຫັດຂາວຂອງບ້ານ ໂສມ ແລະຫ້ວຍຕ່ານ. ຟັງການລາຍງານຄວາມຮັບຮູ້ດ້ານທິດສະດີ, ຄວາມສາມາດໃນການປູກເຫັດດ້ວຍຕົນເອງ, ຜົນໄດ້ຮັບ, ບົນຫາທີ່ພົບ, ຄວາມຕອ້ງການໃນຕໍ່ໜ້າ;
4.8 ຈັດກອງປະຊຸມສະຫລຸບ- ສັງລວມບັນດາກິດຈະກໍາ ແລະລາຍງານໃຫ້ປະທານສະຫະພັນແມ່ຍິງແຂວງ, ຫອ້ງການປະສານ​ງານໂຄງການ TABI ປະຈໍາແຂວງ ຫລວງພະບາງ ແລະ ໂຄງການ TABI  ທີ່ວຽງຈັນ.
3 ຄາດໝາຍຜົນໄດ້ຮັບ ແລະ ຕົວວັດແທກຜົນສຳເລັດ:

· ຮູ້ໄດ້ສະພາບລວມຂອງບ້ານ, ການປ່ຽນແປງການເກີດເຫັດ, ຜົນກະທົບຕໍ່ຊີວິດການເປັນຢູ່ຂອງຊາວບ້ານ, ແນວຄວາມຄິດໃນການແກ້ໄຂຂອງຊາວບ້ານ ແລະຄວາມຕອ້ງການຕ່າງໆ;
· ກໍາໄດ້ສະພາບການຄຸ້ມຄອງນໍາໃຊ້ນໍ້າລິນ, ລະບຽບການ, ຜົນປະໂຫຍດທີ່ຊາວບ້ານໄດ້ຮັບ;
· ໄດ້ຂໍ້ມູນການເກັບເຫັດຂອງຊາວບ້ານແຕ່ເດືອນ 10 ( ຕຸລາ ) 2014 ເຖິງ 7 ( ກໍລະກົດ ) 2015 ເພືອ່ປະກອບເປັນຂໍ້ມູນປະຈໍາປີ ແລະສົມທຽບປະລິມານເຫັດໃນປີ 2014 ແລະ 2015 ( ຕາມແບບຟອມບັນທຶກຂໍ້ມູນການເກັບເຫັດ );
· ຮູ້ໄດ້ຄວາມເຂົ້າໃຈບົດຮຽນ, ຄວາມສາມາດປູກເຫັດຕົວຈິງຂອງຊາວບ້ານ ເພືອ່ພັດທະນາໃນຕໍ່ໜ້າ;
· ມີຂໍ້ມູນສະພາບນໍ້າລິນ, ກອ້ກນໍ້າ, ອຸ່ງນໍ້າ ແລະອື່ນໆ ( ຕາມແບບຟອມທີ່ສ້າງໄວ້ );
· ມີຂໍ້ມູນອຸປະກອນການຝຶກອົບຮົມ ( ຕາມແບບຟອມທີ່ສ້າງໄວ້ );
· ມີຂໍ້ມູນຄອບຄົວ, ພົນລະເມືອງ ທັງໝົດໃນບ້ານ ເພືອ່ສົມທຽບກັບຂໍ້ມູນຄອບຄົວ, ພົນລະເມືອງທີ່ເກັບເຫັດຂອງແຕ່ລະບ້ານ ແລະຂໍ້ມູນອື່ນໆ ເພືອ່ຂຽນບົດສະເໜີໂຄງການ ( ຕາມແບບຟອມທີ່ສ້າງໄວ້ ).
III . ແຜນບຸກຄະລາກອນ
ກ. ສະຫະພັນແມ່ຍິງແຂວງ ຫຼື ຜູ້ນຳພາຈັດຕັ້ງປະຕິບັດຮ່ວມກັບພະນັກງານສະຫະພັນແມ່ຍິງເມືອງຈອມເພັດ ແລະອາສາສະມັກບ້ານເປົ້າໝາຍ ທີ່ຮ່ວມເຄື່ອນໄຫວວຽກງນໃນແຜນສະບັບນີ້ ມີຈໍານວນ 10 ທ່ານ ຊື່ງ ປະກອບມີລາຍຊື່ຄື:
	ລ/ດ
	ຊື່ ແລະນາມສະກຸນ
	ພາກສ່ວນ
	ໜ້າທີ່ຮັບຜິດຊອບໃນກິດຈະກຳ

	1
	ທ່ານ ນ. ບົວຈັນ ນາມມະວົງ
	ສະຫະພັນແມ່ຍິງແຂວງ
	ຜູ້ຊີ້ນຳໂຄງການ ​

	2
	ທ່ານ ນ. ວິໄລພອນ ໄຊຍະໂສມ
	ສະຫະພັນແມ່ຍິງແຂວງ
	ຜູ້​ຈັດຕັ້ງປະຕິບັດໂຄງການ

	3
	ທ່ານ ນ. ຈັນທາ ສິງຫາລາດ
	ສະຫະພັນແມ່ຍິງແຂວງ
	ການເງີນ

	4
	ທ້າວ ​ແກ້ວ ພຸດ​ທະ​ວົງ
	ສະຫະພັນ​ແມ່ຍິງ​ແຂວງ
	ພະນັກງານຂັບ​ລົດ

	5
	ນ. ​ສີວິໄລ ສີສະຫວາດ
	ສຍ ​​ເມືອງ​ຈອມ​ເພັດ
	ຜູ້​ປະສານ​ງານ​ຂັ້ນ​ເມືອງ

	6
	ນ.  ບົວທອງ
	ອສບ ບ້ານ ນາຄໍາ
	ບັນທຶກຂໍ້ມູນການເກັບເຫັດ

	7
	ນ. ຄໍາຫວິນ
	ອສບ ບ້ານ ຫ້ວຍຕ່ານ
	ບັນທຶກຂໍ້ມູນການເກັບເຫັດ

	8
	ນ. ຈັນທະໄຫລ
	ອສບ ບ້ານ ໂສມ
	ບັນທຶກຂໍ້ມູນການເກັບເຫັດ

	9
	ນ. ແພງ
	ອສບ ບ້ານ ນາ
	ບັນທຶກຂໍ້ມູນການເກັບເຫັດ

	10
	ນ.  ຈັນຖະໜອມ
	ອສບ ບ້ານ ຊໍາອໍ້
	ບັນທຶກຂໍ້ມູນການເກັບເຫັດ


ຂ.
ກຳນົດເວລາດຳເນີນກິດຈະກຳ ເລີ່ມແຕ່ວັນທີ 2 ພຶດສະພາ 2015 ​ເຖິງ 28 ກໍລະກົດ 2015.
III . ລວມແຜນງົບປະມານຂອງກິດຈະກໍາມີຈຳນວນ  16,965,000 ກີບ (  ສິບຫົກລ້ານ ເກົ້າແສນ ຫົກສິບຫ້າພັນ ກີບ) 
IV ແຜນງົບປະມານລະອຽດມີ ຕາຕະລາງ​ຄິດ​ໄລ່​ຄັດ​ຕິດ​ຂ້າງ​ຫຼັງ.
ໝາຍເຫດ:
· ການສະຫຼຸບລາຍງານກິດຈະກຳແລະງົບປະມານທີ່ຖອນອອກໄປ ແມ່ນຈະຕ້ອງສະຫຼຸບສົ່ງຄືນໃຫ້ການ ຈັດຕັ້ງ ແລະໂຄງການຕາບີ ພາຍໃນ 3 ອາທິດ ຫຼັງຈາກສຳເລັດ ການດຳເນີນແຕ່ລະກິດຈະກຳ ໃນແຜນສະບັບນີ້.
· ແຜນກິດຈະກຳ ແລະງົບປະມານ-ສະບັບນີ້ເຮັດຂື້ນ ເພື່ອຂໍອະນຸມັດເບີກຈ່າຍງົບປະມານໃນແຜນສະ ບັບນີ້ ຈາກບັນຊີພາຍໃຕ້ການຄຸ້ມຄອງຂອງ ສະຫະພັນແມ່ຍິງແຂວງຫຼວງພະບາງ ຊື່ບັນຊີ: ໂຄງການສົ່ງເສີມ ແລະພັດທະນາການຜະລິດໄຄແຜ່ນໄລຍະ 4 ແຂວງຫຼວງພະບາງ,​ ເລກບັນຊີ: 0501110001533 
· ຊື່ທະນາຄານ: ທະນາຄານການຄ້າຕ່າງປະເທດລາວ (BCEL) ສາຂາ ແຂວງຫລວງພະບາງ
ເພື່ອນຳໄປຈັດຕັ້ງປະຕິບັດກິດຈະກຳຕາມເປົ້າໝາຍ ໃຫ້ມີປະສິດທິພາບ ແລະປະສິດທິຜົນສູງສຸດ.    
ຫ້ອງການປະສານງານໂຄງການຕາ​ບີ ປະຈຳ​ແຂວງ​ຫຼວງ​ພະ​ບາງ 

 

ຜູ້ຂື້ນແຜນ
ຄະນະປະທານສະຫະພັນແມ່ຍິງແຂວງ
( ຜູ້ຊີ້ນໍາໂຄງການ )
ແຜນສະເໜີິ ງົບປະມານລົງຕິດຕາມການບັນທຶກການເກັບເຫັດ ເດືອນ ພຶດສະພາ ເຖິງ ກໍລະກົດ 2015

